
GOUVÈNÈ HOCHUL ANONSE PLIS PASE 5 MILYON DOLA DISPONIB KOUNYE A 
POU PWOJÈ DEPO ENÈJI KI DIRE BON TAN YO  

  
Finansman an fè avanse solisyon depo enèji ki ede eksplwate ak bay enèji 

renouvlab ki estoke nan rezo elektrik New York la  
  

Sipòte objektif lwa sou lidèchip klimatik ak pwoteksyon kominotè pou enstale 
3,000 megawat depo enèji jiska 2030  

  
  

Gouvènè Kathy Hochul te anonse jodi a plis pase 5 milyon dola disponib kounye a pou 
pwojè depo enèji ki dire bon tan atravè Pwogram Optimizasyon Enèji Renouvlab ak 
Inovasyon Depo Enèji Eta New York la. Finansman sa a pral fè avanse devlopman ak 
demonstrasyon solisyon inovatè depo enèji ki dire bon tan (Long Duration Energy 
Storage, LDES) ki kapab itilize ak bay enèji renouvlab ki estoke nan rezo elektrik Eta a, 
sa ki ede diminye emisyon danjere ki soti nan depandans sou konbistib fosil. Anons jodi 
a sipòte objektif aktyèl Lwa sou Lidèchip Klimatik ak Pwoteksyon Kominotè (Lwa sou 
Klima) pou enstale 3,000 megawat depo enèji rive 2030 pandan y ap fasilite plis 
devlopman pou 6,000 megawat.  
  
"Pandan n ap kontinye bati yon avni enèji pwòp, nou ap fè envestisman ki pral kenbe 
New York ajou avèk dènye teknoloji depo enèji yo," Gouvènè Hochul te deklare. 
"Finansman sa a pral ankouraje inovasyon, k ap finalman ede diminye depandans nou 
nan konbistib fosil epi fè pwogrè nan direksyon objektif enèji pwòp nou yo."  
  
Finansman sa a, ke Otorite Rechèch ak Devlopman Enèji Eta New York (New York 
State Energy Research and Development Authority, NYSERDA) administre, ap disponib 
atravè yon demann konpetitif pou pwojè ki pral sipòte solisyon depo enèji inovatè ak ki 
dire bon tan epi ki pa ase itilize, aparèy, lojisyèl, kontwòl, ak lòt teknoloji konplemantè ki 
poko komèsyalize. Pwopozisyon yo oblije fè plis devlopman pwodwi ak pwojè 
demonstrasyon nan depo enèji ki dire 10 rive plis pase 100 èdtan nan pisans nominal 
epi yo ta dwe fè avanse ak teste chan elektrik, chimik, mekanik ak tèmik depo teknoloji 
solisyon ki dire bon tan ki pral adrese pri, pèfòmans, ak defi entegrasyon renouvlab 
tankou konjesyon rezo a, kontrent kapasite pou estoke, ak limit nan enplantasyon 
lityòm-ion nan Vil New York.  
  



Yo ap aksepte pwopozisyon jiska 3:00 p.m. nan 24 septanm 2024. Plis enfòmasyon 
sou demann sa a disponib sou sitwèb sitwèb NYSERDA.  
  
Doreen M. Harris, Prezidan ak Direktè Egzekitif Jeneral, NYSERDA, te deklare, 
"Atravè dènye seri finansman sa a, New York ap kontinye angajman li pou ankouraje 
inovasyon teknoloji ki fè avanse tranzisyon ekitab nan yon rezo elektrik zewo emisyon. 
Envesti nan solisyon depo enèji ki dire bon tan ka ede ranplase santral konbistib fosil 
pandan yo ap ankouraje devlopman enèji pwòp ki pral amelyore kalite lè a ak diminye 
enpak chanjman nan klima alavni pou kominote ki abitye afekte plis yo."  
  
Solisyon depo enèji elektrik ki dire bon tan yo pral vin enpòtan nan moman jenerasyon 
renouvlab redwi menm jan yo pral ede satisfè pi gwo demand yo pandan Eta a ap fè 
tranzisyon nan yon ekonomi zewo emisyon atravè tout sektè yo. Teknoloji sa a ak 
devlopman pwodwi ap chèche sipòte tranzisyon an pou kite santral ki pwodui konbistib 
fosil yo, ki sitiye yon fason ki pa pwopòsyonèl oswa touprè kominote defavorize yo epi ki 
se sous potansyèl patikil ak lòt polyan nan lè a. Pwojè yo chwazi yo pral sipòte 
devlopman solisyon LDES ki asosye ak jenerasyon enèji renouvlab nan kominote ki 
defavorize yo, sa ki lakòz emisyon redwi, rezilta sante amelyore pou rezidan yo, epi 
redwi enpak ki gen rapò ak klima ak kontrent nan rezo a.  
  
Anons jodi a ap baze sou plis pase 30 milyon dola NYSERDA te bay an 2022 ak 2023 
pou nèf pwojè atravè de premye faz pwogram nan. Pwojè sa yo ap fè avanse yon 
varyete teknoloji ki gen ladan teknoloji batri ibrid abaz idwojèn, zenk ak fè-lè, depo enèji 
nikleyè-idwojèn ki dire bon tan, ak yon sistèm depo idwo-elektrik ki entegre dirèkteman 
ak devlopman sistèm enèji ewolyen bò lanmè pou sipòte rezistans nan rezo a ak redwi 
depandans sou santral konbistib fosil yo. Yo prevwa ke prim twazyèm faz la ta dwe 
anonse nan fen ete sa a.  
  
Yo ofri finansman sa a atravè Pwogram Optimizasyon Enèji Renouvlab ak Inovasyon 
nan Depo Enèji NYSERDA a epi baze sou envestisman Eta New York nan rechèch, 
devlopman, ak komèsyalizasyon pou sipòte inovatè ak konpayi yo k ap akselere 
emisyon ki fèb yo ak teknoloji ki konfiske kabòn ki nesesè pou atenn objektif eta a pou 
netralite kabòn nan tout nivo ekonomi an. Pwogram inovasyon NYSERDA a ap 
deplwaye 800 milyon dola sou 10 ane kòm envestisman dirèk atravè sibvansyon ak 
sipò komèsyalizasyon global. Plis pase 680 milyon dola nan envestisman prive ak 200 
milyon dola nan kapital finansman pwojè yo te aktive, epi plis pase 450 pwodwi inovatè 
enèji pwòp te komèsyalize akòz envestisman nan teknoloji ak devlopman biznis 
NYSERDA, ki gen ladan sistèm ekleraj LED, aparèy elektwomenaje, batri ki dire bon 
tan, ak sistèm chofaj ak refwadisman ki pi efikas.  
  
Pwogram NYSERDA sa a finanse atravè Fon Enèji Pwòp 6 milya dola sou 10 ane Eta 
a. Gen plis enfòmasyon sou finansman sa a ki disponib sou sit entènèt NYSERDA.  
  
Plan Klimatik Lidè Nasyonal Eta New York la  
Ajanda klimatik Eta New York la fè apèl ak yon tranzisyon ki metodik epi ki jis ki kreye 
djòb ki soutni fanmi, ki kontinye ankouraje yon ekonomi vèt nan tout sektè epi asire ke 

omwen 35 pousan, avèk yon objektif 40 pousan, nan avantaj envestisman enèji pwòp 
yo ale nan kominote defavorize yo. Gide atravè kèk nan inisyativ sou klima ak enèji 
pwòp ki pi agresif nan peyi a, New York ap fè avanse yon seri efò – ki gen ladan 
pwogram New York Cap-and-Invest (NYCI) ak lòt politik konplemantè – pou diminye 
emisyon gaz lakòz efè tèmik a 40 pousan rive 2030 ak 85 pousan rive 2050 pa rapò ak 
nivo ane 1990 yo. New York sou wout pou l reyalize yon sektè elektrisite zewo emisyon 
an 2040, ki gen ladan 70 pousan pwodiksyon enèji renouvlab vè 2030, ak netralite 
kabòn nan tout ekonomi an vè mwatye syèk la. Yon poto mitan nan tranzisyon sa a se 
envestisman san presedan New York pou devlope enèji pwòp yo, ki enkli plis pase 28 
milya dola nan 61 pwojè enèji renouvlab ak transmisyon ki fèt sou gran echèl nan eta a, 
6.8 milya dola pou redui emisyon batiman yo, 3.3 milya pou devlope enèji solè, prèske 3 
milya dola pou inisyativ transpò pwòp ak plis pase 2 milya dola nan angajman NY 
Green Bank yo. Envestisman sa yo ak lòt sipòte plis pase 170,000 djòb nan sektè enèji 
pwòp New York la an 2022 ak yon kwasans plis pase 3,000 pousan nan sektè solè 
distribiye a depi 2011. Pou diminye emisyon gaz ki lakòz efè sè ak amelyore kalite lè a, 
New York te adopte tou règleman veyikil san emisyon, ki gen ladan egzije pou tout 
nouvo machin pasaje yo ak kamyon pwa lejè yo vann nan Eta a gen zewo-emisyon disi 
2035. Patenarya yo ap kontinye fè aksyon klimatik New York la avanse avèk plise pase 
400 Kominote Entelijans Klimatik ki anrejistre ak plis pase 130 Kominote ki sètifye, 
apeprè 500 Kominote Enèji Pwòp, ak pi gwo inisyativ kontwòl lè kominotè Eta a nan 10 
kominote devavorize atravè eta a pou ede sible polisyon lè epi konbat chanjman 
klimatik la.  

